


މީ ޑަ އަޙްމަދު ޝާހީން، ޕްރިންސިޕަލް ޓެކްސް އޮފިސަރ، ޓެކްސް އެކަ

2020 ވަނަ އަހަރު އިންކަމް ޓެކުހުގެ ގޮތުގައި ދައްކަން ޖެހުނު އަދަދަކީ 20,000 

ރުފިޔާއަށްވުރެ ބޮޑު އަދަދެއްނަމަ 2021 ވަނަ އަހަރަށް އިންޓެރިމް ބަޔާން ހުށަހަޅައި 

ހިސާބުކުރާ  އަހަރުގެ  ވަނަ  ލާޒިމުވާނެއެވެ. 2020  ދެއްކުން  ޕޭމަންޓް  އިންޓެރިމް 

 20,000 ނިސްބަތުން  މުއްދަތުގެ  އެ  ކުރުނަމަ،  ދުވަހަށްވުރެ   365 މުއްދަތު 

ހުށަހަޅަންޖެހޭތޯ ބަލަންވާނެއެވެ. 2021 ވަނަ  ޕްރޯރޭޓްކުރުމަށްފަހު ބަޔާން  ރުފިޔާ 

އަހަރަކީ ތިޔަ ފަރާތުގެ ފުރަތަމަ ޓެކްސް އަހަރުނަމަ އަދި މި އަހަރަށް ދައްކަންޖެހޭ 

އަންދާޒާކުރެވޭނަމަވެސް  ބޮޑުވާނެކަމަށް  ރުފިޔާއަށްވުރެ   20,000 އަދަދު  ޓެކުހުގެ 

ދުވަހަށްވުރެ   365 މުއްދަތު  ހިސާބުކުރާ  ހުށަހަޅަންޖެހޭނެއެވެ.  ބަޔާން  އިންޓެރިމް 

ޕްރޯރޭޓްކުރަންވާނެއެވެ.  ރުފިޔާ   20,000 ނިސްބަތުން  މުއްދަތުގެ  އެ  ކުރުނަމަ، 

އުޖޫރަ  އަދި  އާމްދަނީނަމަ  އުޖޫރައިގެ  އާމްދަނީއަކީ  ހަމައެކަނި  ފަރާތަށް ލިބޭ  ތިޔަ 

ލިބެނީ ވަޒީފާދޭ އެންމެ ފަރާތަކުންނަމަ، ތިޔަ ފަރާތުން އިންޓެރިމް ޕޭމަންޓް ދެއްކުން 

ލާޒިމެއްނޫނެވެ.

2021 ވަނަ އަހަރަށް އިންކަމް ޓެކުހުގެ ގޮތުގައި ދައްކަން ޖެހޭނެ އަދަދަކީ 2020 

ވަނަ އަހަރު އިންކަމް ޓެކުހުގެ ގޮތުގައި ދައްކަންޖެހުނު އަދަދަށްވުރެ ކުޑަ އަދަދެއް ކަމަށް 

ރުގެ ފުރަތަމަ އިންޓެރިމް ބަޔާން  2021 ވަނަ އަހަ
ހުށަހަޅައި ފައިސާ ދެއްކުމުގެ ސުންގަޑި:

 30 ސެޕްޓެންބަރު 2021

ބެލެވޭނެ އެކަށީގެންވާ ސަބަބުތަކެއް ހުރިނަމަ، ތިޔަ ފަރާތުން 2021 ވަނަ އަހަރަށް 

ދައްކަންޖެހޭ އިންޓެރިމް ޕޭމަންޓުގެ އަދަދު، އާމްދަނީން ޓެކްސް ނެގުމުގެ ގަވާއިދާ 

އެއްގޮތްވާ ގޮތުގެމަތިން އަންދާޒާކުރެވިދާނެއެވެ. ނަމަވެސް، 2021 ވަނަ އަހަރުގެ ޓެކުހުގެ 

ޖުމުލަ އަދަދަކީ ތިޔަ ފަރާތުން އަންދާޒާކުރި އިންޓެރިމް ޕޭމަންޓުތަކުގެ ޖުމްލައަށްވުރެ 

%20 ބޮޑު އަދަދެއްނަމަ، ތިޔަ ފަރާތުން 2021 ވަނަ އަހަރަށް އިންޓެރިމް ޕޭމަންޓުގެ 

ގޮތުގައި ދައްކަންޖެހޭނީ 2020 ވަނަ އަހަރަށް ދައްކަންޖެހޭ ޓެކުހުގެ އަދަދުގެ ދެބައިކުޅަ 

އެއްބައިކަމަށް ބަލައި، ދައްކަންޖެހޭ ތާރީޚުގައި އިންޓެރިމް ޕޭމަންޓް ދައްކާފައިނުވާ ކަމަށް 

ބެލެވޭނެއެވެ.

އިންޓެރިމް ބަޔާނަކީ MIRA 603 ފޯމެވެ. ކަނޑައެޅިފައިވާ ސުންގަޑިއަށް އިންޓެރިމް 

ރޭޓުން  ރުފިޔާގެ   50 ދުވަހަކަށް  ކޮންމެ  ވޭތުވެދާ  ހުށަނާޅައިފިނަމަ  ބަޔާން 

ޖޫރިމަނާ  އިން   0.5% އަދަދުގެ  ޓެކުހުގެ  ދައްކަންޖެހޭ  އަދި  ވާނެއެވެ.  ޖޫރިމަނާ 

ދައްކައިފައިނުވާނަމަ  ޕޭމަންޓް  އިންޓެރިމް  ސުންގަޑިއަށް  ކަނޑައެޅިފައިވާ  ވާނެއެވެ. 

ޖޫރިމަނާ  އިން   0.05% އަދަދުގެ  އޮތް  ނުދައްކާ  ދުވަހަކަށް  ކޮންމެ  ވޭތުވެދާ 

ވާނެއެވެ.

ޚަދިޖާ ނަޝާޔާ ނަޢީމް، ޑެޕިއުޓީ މެނޭޖަރ، މާކެޓިންގ

ދިވެހިރާއްޖެއިން ކޮންވެންޝަން އޮން މިއުޗުއަލް އެޑްމިނިސްޓްރޭޓިވް އެސިސްޓަންސް އިން 

ޓެކްސް މެޓަރސް )އެމް.އޭ.އޭ.ސީ( ގައި 11 އޮގަސްޓު 2021 ގައި ސޮއިކޮށްފިއެވެ. މި 

އެގްރިމަންޓްގައި ސޮއިކުރައްވާފައިވަނީ ކިންގްޑަމް އޮފް ބެލްޖިއަމަށް އަދި ޔޫރަޕިއަން ޔޫނިއަނަށް 

ދިވެހިރާއްޖެއިން ކަނޑައަޅުއްވާފައި ހުންނަވާ ސަފީރު، އަލްފާޟިލް ޙަސަން ޞާބިރުއެވެ. 

ސޮއިކުރުމުގެ ރަސްމިއްޔާތު ބާއްވާފައިވަނީ ޕެރިހުގައި ހުންނަ އޯ.އީ.ސީ.ޑީގެ ހެޑްކުއަރޓަރުގައެވެ. 

ކަނޑައަޅައި،  ގޮތްތައް  ތަންފީޒުކުރާނެ  ކަންތައްތައް  އެއްބަސްވެފައިވާ  އެމް.އޭ.އޭ.ސީގައި 

މައުލޫމާތު ބަދަލުކުރުމަށާއި ސިއްރު ހިފެހެއްޓުމުގެ ގޮތުން ވަކި ހަމަތަކަކާއި އުސޫލުތަކަކަށް 

ޓެކުހާގުޅޭ އިދާރާތަކުގެ މެދުގައި އެއްބަސްވުމަށްޓަކައި އިތުރު ދެ މުއާހަދާއެއްގައި ކޮމިޝަނަރ 

ޖެނެރަލް އޮފް ޓެކްސޭޝަން، އަލްފާޟިލް ފަތުހުالله ޖަމީލު، 12 އޮގަސްޓު 2021 

އޮތޯރިޓީ  ކޮމްޕިޓަންޓް  މަލްޓިލެޓަރަލް  މުއާހަދާތަކަކީ  މި  ސޮއިކުރައްވާފައެވެ.  ވަނީ  ގައި 

އެގްރީމަންޓް އޮން އޮޓޮމެޓިކް އެކްސްޗޭންޖް އޮފް ފައިނޭންޝަލް އެކައުންޓް އިންފޮމޭޝަން 

އޮތޯރިޓީ  ކޮމްޕިޓަންޓް  މަލްޓިލެޓަރަލް  އަދި  ސީ.އާރ.އެސް"   - "އެމް.ސީ.އޭ.އޭ 

ރިޕޯޓްސް  ކަންޓްރީ-ބައި-ކަންޓަރީ  އޮފް  އެކްސްޗޭންޖް  ދަ  އޮން  އެގްރީމަންޓް 

"އެމް.ސީ.އޭ.އޭ - ސީ.ބީ.ސީ" އެވެ.

ސްޓޭންޑަރޑްތައް  އިންފޮމޭޝަން  ޓެކްސް  ބައިނަލްއަޤްވާމީ  ދިވެހިރާއްޖޭގައި 

ގާއިމުކުރުމަށްޓަކައި ގްލޯބަލް ފޯރަމް އޮން ޓްރާންސްޕޭރަންސީ އެންޑް އެކްސްޗޭންޖެ އޮފް 

ގޮތުގައި  މެންބަރެއްގެ  ގެ  ފޯރަމް(  )ގްލޯބަލް  މެޓަރސް  ޓެކްސް  އޮން  އިންފޮމޭޝަން 

ވަނަ   2016 ގައެވެ.   2016 ފެބުރުވަރީ  ވަނީ  ބައިވެރިވެފައިވަނީ  ދިވެހިރާއްޖެއިން 

މަސައްކަތްތައް  ކުރަންޖެހޭ  ގާއިމުކުރުމަށްޓަކައި  ސްޓޭންޑަރޑްތައް  މި  ފެށިގެން  އަހަރުން 

ގްލޯބަލް ފޯރަމްގެ އެހީތެރިކަމާއެކު މީރާއިން ދަނީ ކުރަމުންނެވެ. ގްލޯބަލް ފޯރަމްއަކީ އެ 

ފޯރަމްގެ ބައިވެރިންގެ މެދުގައި ދެފުށް ފެންނަ ނިޒާމެއްގެ ދަށުން މައުލޫމާތު ބަދަލުކޮށް، 

ކުރާ  އެއްކިބާވުމަށް  ދެއްކުމުން  ޓެކްސް  ހަރުދަނާކޮށް،  އިތުރަށް  ނިޒާމުތައް  ޓެކްސް 

މަސައްކަތް ހުއްޓުވުމަށް މަސައްކަތްކުރުމަށް އެކުލަވައިލައިފައިވާ ފޯރަމްއެކެވެ. މި ފޯރަމްގައި 

ބައިވެރިވެފައިވެއެވެ. ސެންޓަރުތަކުން  ފައިނޭންޝަލް  ގައުމާއި  ގިނަ  އަށްވުރެ   160

 

މި މުއާހަދާގައި ސޮއިކުރުމުން، މި މުއާހަދާގައި ބައިވެރިވާ އެހެން ޤައުމުތަކާއެކު ޓެކްސް 

ދައްކާ ފަރާތްތަކުގެ ހައްގުތައް ނުގެއްލޭގޮތަށް، ޤާނޫނީ އިމުގެ ތެރެއިން މީރާއަށް މައުލޫމާތު 

ޓެކުހާ  މެދުގައި  ޤައުމުތަކުގެ  ބައިވެރިވާ  މުއާހަދާގައި  އިތުރުން،  މީގެ  ބަދަލުކުރެވޭނެއެވެ. 

އޮފް  އެކްޗޭންޖް  މީގެތެރޭގައި  ފޯރުކޮށްދެވޭނެއެވެ.  އެހީތެރިކަން  އިދާރީ  ގުޅޭކަންކަމުގައި 

އިންފޮމޭޝަން އޮން ރިކުއެސްޓް )އީ.އޯ.އައި.އާރ(، އޮޓޮމެޓިކް އެކްސްޗޭންޖް އޮފް އިންފޮމޭޝަން 

ހިމެނެއެވެ.  އިންފޮމޭޝަން  އޮފް  އެކްސްޖޭންޗް  ސްޕޮންޓޭނިއަސް  އަދި  )އޭ.އީ.އޯ.އައި( 

ޓެކްސް  އެހީތެރިވުމާއި  ޑޮކިއުމަންޓްސްގައި  އޮފް  ސަރވިސް  އިތުރުން،  މީގެ 

އިން ކޮންވެންޝަން އޮން މިއުޗުއަލް  ދިވެހިރާއްޖެ
އެޑމްިނިސްޓްރޭޓިވް އެސިސްޓަންސް އިން ޓެކސްް މެޓަރސް 

.އޭ.އޭ.ސީ( ގައި ސޮއިކޮށްފި )އެމް

އެގްޒަމިނޭޝަންތައް ހިންގުމުގައި އެހީތެރިކަން ފޯރުކޮށްދިނުން ހިމެނެއެވެ. މި މަސައްކަތްތަކުގެ 

ޓެކްސް  އަދި  މަކަރުހަދާ  ޓެކުހަށް  ފަރާތްތަކާއި  ޓެކްސް ނުދައްކާ  ގޮތުން،  ނަތީޖާއެއްގެ 

ލިބޭނެއެވެ. އެހީތެރިކަން  ފިޔަވަޅުއެޅުމަށް  ދެނެގަނެ  ފަރާތްތައް  އެއްކިބާވާ  ދެއްކުމުން 

އެމް.އޭ.އޭ.ސީއިން ބާރުދޭ އެއް ސްޓެންޑަރޑް ކަމުގައިވާ ކޮމަން ރިޕޯޓިންގ ސްޓޭންޑަރޑް 

)ސީ.އާރ.އެސް(ގެ ދަށުން، މުއާހަދާގައި ބައިވެރިވާ ގައުމުތަކުގައި ދިވެހިރާއްޖޭގެ ޓެކްސް 

ރެޒިޑަންޓެއް ހުޅުވާފައިވާ ބޭންކް އެކައުންޓްތައް އަދި އެހެނިހެން ފައިނޭންޝަލް އެކައުންޓްތަކުގެ 

ތަފްސީލް މީރާއަށް ލިބޭނެއެވެ. މީގެ ތެރޭގައި ފަރުދުންގެ އެންމެހައި އެކައުންޓްތަކުގެ ތަފްސީލާއި، 

ކުންފުނި އަދި އެފަދަ އެހެނިހެން އެންޓިޓީތަކުގެ އެކައުންޓްތަކުގެ ތެރެއިން 250,000 

ހިމެނެއެވެ.  މައުލޫމާތު  އެކައުންޓްތަކުގެ  ހުރި  އަގު  ނުވަތަ  ބެލެންސް  ޑޮލަރުގެ  އެމެރިކާ 

ދިވެހިރާއްޖޭގައި ވަޒަންވެރިވެފައިވާ ފަރާތްތަކުން ޓެކްސް ދައްކަން ޖެހޭނީ އެ ފަރާތަކަށް 

ވެސް  އާމްދަނީ  ލިބޭ  ބޭރުން  ދިވެހިރާއްޖެއިން  އާމްދަނީއާއި  ލިބޭ  ދިވެހިރާއްޖެއިން 

މައުލޫމާތު  މިފަދަ  ކަމުން،  އާމްދަނީން  ޖުމްލަ  ލިބޭ  ފަރާތަށް  އެ  ހިމަނައިގެން 

މަސައްކަތްކުރުން  އެއްކިބާވުމަށް  ދެއްކުމުން  ޓެކްސް  ލިބުމަކީ  ޤައުމަކުން   143

ފަރާތްތައް  ރިޕޯޓްކުރާ  ދަށުން  މިންވަރަށްވުރެ  ލިބޭ  އާމްދަނީ  ހުއްޓުވުމަށާއި، 

ކުރިއެރުމެކެވެ.  ބޮޑު  ވަރަށް  ލިބޭ  މަސައްކަތަށް  ކުރަމުންދާ  މީރާއިން  ދެނެގަތުމަށް 

މީގެ އިތުރުން، ކަންޓްރީ-ބައި-ކަންޓްރީ ރިޕޯޓިންގގެ ދަށުން، ކޮންސޮލިޑޭޓެޑް ގްރޫޕު ރެވެނިއުގެ 

ގޮތުގައި 750 މިލިއަން ޔޫރޯއަށްވުރެ އިތުރަށް ލިބިފައިވާ މަލްޓިނެޝަނަލް އެންޓަޕްރައިޒް 

އެންޓިޓީތައް  ކޮންސްޓިޓުއަންޓް  ދިވެހިރާއްޖޭގައި  ތެރެއިން  ގްރޫޕްތަކުގެ  )އެމް.އެން.އީ( 

ލިބޭނެއެވެ.  މީރާއަށް  މައުލޫމާތުވެސް  މާލީ  ގްރޫޕްތަކުގެ  އެމް.އެން.އީ  ޤާއިމްކޮށްފައިވާ 

ފަދައިން  ފޯރުކޮށްދޭ  މައުލޫމާތު  އިދާރާތަކުން  ބޭރުގެ  ދިވެހިރާއްޖެއަށް 

މައުލޫމާތުތައް  މި  ޤައުމުތަކަށް  އެހެން  ބައިވެރިވެފައިވާ  މުއާހަދާގައި  ދިވެހިރާއްޖެއިންވެސް 

އެކައުންޓްގެ  ފައިނޭންޝަލް  ހިއްސާކުރާ  އިދާރާތަކުން  ބޭރުގެ  ފޯރުކޮށްދޭނެއެވެ. 

ދަށުންނެވެ.  ސްޓޭންޑަރޑްގެ  ރިޕޯޓިންގ  ކޮމަން  ހިއްސާކުރާނީ  މީރާއާ  މައުލޫމާތުތައް 

ނޯޓިފިކޭޝަން  މީރާއަށް  ދަށުން  ގަވާއިދުގެ  ރިޕޯޓިންގ  ކަންޓްރީ-ބައި-ކަންޓްރީ  އަދި 

މައުލޫމާތު  ބޭނުންވާ  ރިޕޯޓިންއަށް  ސީ.ބީ.ސީ  ވެސް  އެންޓިޓީތަކުން  ހުށަހަޅައިފައިވާ 

ހުށަހަޅަން ޖެހޭނެއެވެ.

 

ކޮމަން ރިޕޯޓިންގ ސްޓޭންޑަރޑްގެ ދަށުން ރަޖިސްޓަރީކޮށްފައިވާ މާލީ އިދާރާތައް ފުރަތަމަ ފަހަރަށް 

މައުލޫމާތު ހުށަހަޅަންޖެހޭ ސުންގަޑިއަކީ 31 ޖުލައި 2022 އެވެ. އަދި ކަންޓްރީ-ބައި-ކަންޓްރީ 

ރިޕޯޓިންގގެ ދަށުން ނޯޓިފިކޭޝަން ހުށަހަޅައިފައިވާ އެންޓިޓީތަކުން، 1 ޖަނަވަރީ 2021 

ނުވަތަ އޭގެ ފަހުން ފެށޭ ރިޕޯޓުކުރާ ފިސްކަލް އަހަރުތަކަށް ނިސްބަސްވާ ރިޕޯޓް ހުށަހަޅަން 

ޖެހޭނީ ރިޕޯޓުކުރާ ފިސްކަލް އަހަރު ނިމިގެން 12 މަސްދުވަސް ހަމަވުމުގެ ކުރިންނެވެ.



މީ ޑަ އަޙްމަދު ޝާހީން، ޕްރިންސިޕަލް ޓެކްސް އޮފިސަރ، ޓެކްސް އެކަ

އަކީ  ޖީ.އެސް.ޓީ  ނުވަތަ  ޓެކްސް  ނަގާ  އަގުން  ޚިދުމަތުގެ  މުދަލާއި 

ނުވަތަ  މުދާ  ކުރެވިގެން،  އިތުރު  ތެރެއަށް  އަގުގެ  ދަށުން،  ޤާނޫނުގެ  ޖީ.އެސް.ޓީ 

ނެގުން  ޓެކްސް  މި  ޓެކުހެކެވެ.  ނެގޭ  އަތުން  ފަރާތުގެ  ލިބިގަންނަ  ޚިދުމަތް 

ފަރާތްތަކާއެވެ. ރަޖިސްޓަރީކޮށްފައިވާ  ޖީ.އެސް.ޓީއަށް  މަތިކޮށްފައިވަނީ  ޤާނޫނުން 

މީރާގައި ވިޔަފާރި ރަޖިސްޓަރީކުރުމާއި ޖީ.އެސް.ޓީއަށް ރަޖިސްޓަރީކުރުމަކީ ތަފާތު ދެ ކަމެކެވެ. 

އާއްމު އުސޫލެއްގެ ގޮތުން، ދިވެހިރާއްޖޭގައި ވިޔަފާރިކުރާ އެންމެހައި ފަރާތްތައް މީރާގައި ވިޔަފާރި 

ރަޖިސްޓަރީކުރަން ޖެހުނުކަމުގައި ވިޔަސް، ޖީ.އެސް.ޓީއަށް ރަޖިސްޓަރީކުރުން ލާޒިމުވާނީ 

ޖީ.އެސް.ޓީ ޤާނޫނުގައި ބަޔާންކޮށްފައިވާ ޝަރުތުތަކުންކުރެ ޝަރުތެއް ފުރިހަމަވާނަމައެވެ.

ލިބޭ  ފަރާތަކަށް  އެ  ފޯރުވައިދޭނަމަ،  ޚިދުމަތެއް  ނުވަތަ  މުދަލެއް  ދާއިރާގެ  ޓޫރިޒަމް 

އާމްދަނީގެ މިންވަރަށް ބެލުމެއްނެތި، ޓޫރިޒަމް ދާއިރާގެ ޖީ.އެސް.ޓީއަށް ރަޖިސްޓަރީވުން 

ލާޒިމުވާނެއެވެ. ޓޫރިޒަމް ދާއިރާގެ މުދަލާއި ޚިދުމަތްތަކަކީ ކޮބައިކަން، ޖީ.އެސް.ޓީ ޤާނޫނުގެ 

ނަގާ  ޖީ.އެސް.ޓީ  ދާއިރާގައި  ޓޫރިޒަމް  ބަޔާންކޮށްފައިވެއެވެ.  މާއްދާގައި  ވަނަ   15

ހޭނެތަ؟ ރެންގެ ވިޔަފާރި ޖީ.އެސް.ޓީއަށް ރަޖިސްޓަރީ ކުރަންޖެ އަހަ

ރޭޓަކީ %12 އެވެ. 

އާމްދަނީ  ފަރާތަކަށް  އެ  ވެސް،  ފަރާތްތައް  އިމްޕޯޓުކުރާ  މުދާ  ދިވެހިރާއްޖެއަށް 

ދާއިރާތަކުގެ  ނޫން  ދާއިރާ  ޓޫރިޒަމް  މީރާގައި  ބެލުމެއްނެތި،  މިންވަރަށް  ލިބޭ 

ޝަރުތުތަކުން  ބަޔާންކުރެވުނު  މި  ލާޒިމުވާނެއެވެ.  ރަޖިސްޓަރީކުރަން  ޖީ.އެސް.ޓީއަށް 

ޝަރުތެއް ފުރިހަމަނުވި ކަމުގައި ވިޔަސް، އެ ފަރާތަކަށް ވޭތުވެދިޔަ 12 މަސްދުވަހު 

ލިބުނު ޖުމުލަ އާމްދަނީ 1 މިލިއަން ރުފިޔާއަށްވުރެ އިތުރުވެފައިވާ ނަމަ ނުވަތަ ކުރިއަށް 

ކަމަށް  އިތުރުވާނެ  ރުފިޔާއަށްވުރެ  މިލިއަން   1 އާމްދަނީ  މަސްދުވަހުގެ   12 އޮތް 

އަންދާޒާކުރެވޭ ނަމަ، އެ ފަރާތަކުން ޖީ.އެސް.ޓީއަށް ރަޖިސްޓަރީކުރުން ލާޒިމުވާނެއެވެ. 

ކަމެކެވެ.  މަނާ  ޤާނޫނީގޮތުން  ނެގުމަކީ  ޖީ.އެސް.ޓީ  ރަޖިސްޓަރީނުކޮށް  ޖީ.އެސް.ޓީއަށް 

ޖީ.އެސް.ޓީއަށް ރަޖިސްޓަރީކުރުމަށްފަހު ލިބޭ އާމްދަނީއަށް ބެލުމެއްނެތި އެ ފަރާތެއް ހިންގާ 

ހުރިހައި ވިޔަފާރީގެ މުއާމަލާތަކުން ކަސްޓަމަރުންގެ އަތުން ޖީ.އެސް.ޓީ ނަގައި ދައުލަތަށް 

ދައްކަންޖެހޭނެއެވެ. 

އަޙްމަދު ޝާހީން، ޕްރިންސިޕަލް ޓެކްސް އޮފިސަރ، ޓެކްސް އެކަޑަމީ

އިން   2020 އެޕްރީލް   1 ފަށައިފައިވަނީ  ނަގަން  ޓެކްސް  އުޖޫރައިން 

 54 ޤާނޫނުގެ  ނަގާނީ  ޓެކްސް  އިންކަމް  އުޖޫރައިން  ފެށިގެންނެވެ. 

ނިޒާމުގެ  ވިތުހޯލްޑިންގ  މުވައްޒަފުންގެ  ބަޔާންކޮށްފައިވާ  މާއްދާގައި  ވަނަ 

ނަމަ  ދޭ  އުޖޫރަ  މުވައްޒަފަކަށް  ފަރާތަކުން  ދޭ  އުޖޫރަ  ދަށުންނެވެ. 

ޓެކްސް ވިތުހޯލްޑިންގ  މުވައްޒަފުންގެ  އަދަދުން  އުޖޫރައިގެ  ދޭ  އެ 

އުނިކުރުމުގެ ޒިންމާ ޤާނޫނުން ހަވާލުކޮށްފައިވަނީ އުޖޫރަ ދޭ ފަރާތާއެވެ.

އިންކަމް ޓެކްސް ޤާނޫނުގެ ބޭނުމަށް އުޖޫރައަކީ، މުވައްޒަފަކު ނުވަތަ ޑިރެކްޓަރަކު 

ނުވަތަ ޕާޓްނަރަކު ފޯރުކޮށްދޭ ޚިދުމަތުގެ މުޤާބިލުގައި، އޭނާއަށް ލިބޭ ކޮންމެ 

އިނާޔަތެއް ނުވަތަ މަންފާއެކެވެ. މީގެ ތެރޭގައި، ވަޒީފާ ގެއްލުމުގެ ސަބަބުން 

ނުވަތަ ޚިދުމަތް ހުއްޓާލަންޖެހުމުގެ ސަބަބުން ލިބޭ ބަދަލާއި، ވަކި 

ކަންތައްތަކަކަށް ޝަރުޠުކޮށް ދޭ ފައިސާއާއި ވަޒީފާއަށް

ދަނީން އުނިކުރެވޭނީ  އުޖޫރައިގެ ގޮތުގައި ލިބޭ އާމް
އް؟ ކޮން ޚަރަދުތަކެ

އިނާޔަތްތައްވެސް  ބާރުއަޅާ  ވަކިވުމަށް  ވަޒީފާއިން  ނުވަތަ  ވަނުމަށް 

ހިމެނެއެވެ.

ޕެންޝަނަށް  މުވައްޒަފު  ހިސާބުކުރާއިރު  ޓެކްސް  އިންކަމް  އުޖޫރައިން 

 32 ޤާނޫނުގެ  އިތުރުން  މީގެ  އަދި  އުނިކުރެވޭނެއެވެ.  އަދަދު  ދައްކާ 

އުނިކުރެވިދާނެއެވެ.  ޚަރަދުތައް  ބަޔާންކުރާ  ގައި  )ށ(  މާއްދާގެ  ވަނަ 

މަސައްކަތުގެ  އަދި  ޚާއްޞަ  ބޭނުންކުރުމަށް  މަސައްކަތުގައި  ގޮތުން  އެ 

އަންނައުނަށް  އެކަށީގެންނުވާ  އާންމުކޮށް  ލުމަށް  ބޭރުގައި  މާހައުލުން 

ވަޒީފާއާ ސީދާ  ހަމައެފަދައިން،  އަދި  އުނިކުރެވިދާނެއެވެ.  ޚަރަދު  ކުރާ 

ގުޅުންހުރި ތަމްރީނު ހޯދުމަށް ހިނގައިފައިވާ ޚަރަދަކީ އެ ފަރާތަކުން 

ޚަރަދެއްވެސް  އެ  ޚަރަދެއްނަމަ  ކޮށްފައިވާ  އަމިއްލައަށް 

އުނިކުރެވިދާނެއެވެ.



މީ ޑަ ހުސެއިން އާމިރު، ޑެޕިއުޓީ މެނޭޖަރ، ޓެކްސް އެކަ

ބައިނަލްއަޤުވާމީ ޓެކުހުގެ އޮނިގަނޑު ބަދަލުކުރުމަށް ތާރީޚީ އެއްބަސްވުމަކަށް އާދެވިފައިވާކަމަށް 

 139 ފްރޭމްވަރކްގެ  އިންކްލޫސިވް  ޖީ-20  އަދި  އޯ.އީ.ސީ.ޑީ  އިއުލާނުކޮށްފައިމިވަނީ 

ނެރުނު  ގައި   2021 ޖުލައި   1 މަޝްވަރާތަކަށްފަހު  ބޭއްވުނު  މެދުގައި  މެންބަރުންގެ 

 130 ތެރެއިން  މެންބަރުުންގެ  ޖުމުލަ  ފްރޭމްވަރކްގެ  އިންކްލޫސިވް  ބަޔާނުގައެވެ. 

މެންބަރުންގެ ތާއީދާއެކު ބައިނަލްއަޤުވާމީ ޓެކުހުގެ އޮނިގަނޑުގެ 'ޓެކްނިކަލް' ނިންމުންތައް 

ވަނީ  ތަންފީޒުކުރުމަށް  އަހަރުގައި  ވަނަ   2023 ނިންމައި  ނިޔަލަށް  މަހުގެ  އޮކްޓޫބަރު 

ނިންމާފައެވެ. 

މި ނިންމުމަށް އެެއްބަސްވުމަކަށް އާދެވިފައިނުވާ ނުވަ ޤައުމުގެ ތެރޭގައި ހިމެނެނީ ބާބެޑޮސް، 

އެސްޓޯނިއާ، ހަންގެރީ، އަޔަލެންޑް، ކެންޔާ، ނައިޖީރިއާ، ޕެރޫ، ސެއިންޓް ވިންސެންޓް އެންޑް 

ދަ ގްރެނެޑައިންސް އަދި ސްރީލަންކާއެވެ. އެހެން ނަމަވެސް، ބާބެޑޮސް، ޕެރޫ އަދި ސެއިންޓް 

ވިންސެންޓް އެންޑް ދަ ގްރެނެޑައިންސް އިން މި ނިންމުމަށް ތާއީދުކުރާކަން ފަހުންވަނީ 

އިއުލާންކޮށްފައެވެ. މީގެ އިތުރުން އިންކްލޫސިވް ފްރޭމްވަރކް އާ އަލަށް ގުޅުނު ޓޯގޯ އާ 

އެކު މި ތާރީޚީ ނިންމުމަށް ތާއީދުކުރާ ޤައުމުތަކުގެ އަދަދު 134 އަށް ވަނީ އަރާފައެވެެ.

ބައިނަލްއަޤުވާމީ ޓެކުހުގެ އޮނިގަނޑަށް ގެންނަ ބަދަލަކީ ކޮބާ؟ 

ކުރިއެރުމާއެކު  އައި  އާއި މާލީކަންކަމަށް  އަހަރު ތެރޭގައި ޓެކްނޮލޮޖީ  ފާއިތުވެދިޔަ 100 

ބަދަލުވެފައެވެ.  ބޮޑަ  ވަރަށް  މިވާނީ  ވިޔަފާރިކުރާގޮތް  ކުންފުނިތަކުން  ބައިނަލްއަޤުވާމީ 

ބޭނުންކުރާ  ޓެކްސްކުރުމަށްޓަކައި  މުއާމަލާތްތަކުން  ބައިނަލްއަޤުވާމީ  އެހެންނަމަވެސް، 

އަސާސަކީ މީގެ 100 އަހަރުކުރިންވެސް ބޭނުންކުރަމުން އައި 'ފިޒިކަލް ޕްރެސެންސް' 

އެކަށޭނެ  އެންމެ  ޓެކްސްކުރުމަށް  ޤަރުނުގައި  ވަނަ   21 އަސާސްއަކީ  މި  އަސާސެވެ. 

އަސާސެއް ނޫނެވެ. މި ޒަމާނުގައި ވިޔަފާރީގެ މުއާމަލާތްތައްކުރުމަށް މުދާ ނުވަތަ ޚިދުމަތް 

ކޮންމެހެން  ކުންފުނިތަކުން  ޤައުމުގައި  ތިބޭ  )ކަސްޓަމަރުން(  ފަރާތްތައް  ލިބިގަންނަ 

ވިޔަފާރިކޮށްގެން  ޤައުމުތަކުގައި  ފަދަ  އެ  އެހެންކަމުން،  ތިބޭކަށްނުޖެހެއެވެ.  ޤާއިމުވެ 

ނެތުމުން  ޕްރެސެންސްއެއް'  'ފިޒިކަލް  ކުންފުނިތަކުގެ  ހޯދިކަމުގައިވިޔަސް،  ފައިދާ 

ބައިނަލްއަޤުވާމީ  ހައްޤެއްނުލިބެއެވެ.  ޓެކްސްކުރުމުގެ  ފައިދާއިން  އެ  ޤައުމުތަކަށް  އެ 

ބަދަލެކެވެ.  ގެންނަ  ހައްލުކުރުމަށްޓަކައި  މިކަން  ބަދަލަކީ  ގެންނަ  އޮނިގަނޑަށް  ޓެކުހުގެ 

ބައެކެވެ.  ދެ  މައިގަނޑު  ހިމެނެނީ  ހުށަހެޅުމުގައި  މި  އާދެވިފައިވާ  އެއްބަސްވުމަކަށް 

)ކުންފުނީގެ  ޤައުމުތަކަށް  މާރކެޓް  ހައްޤެއް  އައު  ކުރުމުގެ  ޓެކްސް  އަކީ  ވަން'  'ޕިލާ 

ނިސްބަތްވާ  ޔޫސަރސް  ތަކުގެ  ޕްލެޓްފޯމް  އޮންލައިން  ނުވަތަ  ކަސްޓަމަރުން 

'ގްލޯބަލް  ނުވަތަ  ޓޫ'  'ޕިލާ  ބައެވެ.  އެކުލަވައިލައިފައިވާ  ދިނުމަށް  ޤައުމު( 

އެންޓި-ބޭސް އިރޯޝަން' )ގްލޯބް( ޕްރޮޕޯޒަލްއަކީ ކުންފުނިތަކަށް ލިބޭ އާމްދަނީން ކަނޑައެޅޭ 

ބައެވެ. އެކުލަވައިލައިފައިވާ  ގޮތަށް  ދައްކަންޖެހޭ  ޓެކްސް  މިންވަރަކަށް  މަދު  އެންމެ 

ޕިލާ ވަން

ޖުމުލަ  ތެރެއިން  ކުންފުނިތަކުގެ  ބައިނަލްއަޤުވާމީ  ޓެކްސްކުރާނީ  ދަށުން  ވަންގެ  ޕިލާ 

ބައިނަލއްަޤުވާމީ ޓެކހުުގެ އޮނިގަނޑު ބަދަލުކުރުމަށް 
ވުމަކަށް އާދެވިއްޖެ ތާރީޚީ އެއްބސަް

އާމްދަނީ 20 ބިލިއަން ޔޫރޯ އަށް ވުރެ އިތުރުވާ އަދި ކުންފުނީގެ ފައިދާގެ ނިސްބަތް 

ޖުމުލަކޮށް  އިން  ވަން  ޕިލާ  ތެރެއިން  މީގެ  ކުންފުނިތަކެވެ.  އިތުރުވާ  ވުރެ   10%

ކުންފުނިތަކަށެވެ.  ޚިދުމަތްދޭ  މާލީ  އަދި  'އެކްސްޓްރެކްޓިވް'  ދީފައިވަނީ  އިސްތިސްނާ 

ކުންފުނީގެ  އެ  ހައްޤުލިބޭނީ  ޓެކްސްކުރުމުގެ  ފައިދާއިން  ކުންފުންޏެއްގެ  ޤައުމަކަށް 

އާމްދަނީ  ލިބިފައިވާ  ޤައުމަކުން  އެ  އަކީ  ޔޫރޯ  މިލިއަން   1 މަދުވެގެން  އާމްދަނީން 

މަދު  އަށްވުރެ  ޔޫރޯ  ބިލިއަން   40 ޖީ.ޑީ.ޕީ  އެހެންނަމަވެސް،  ކަމުގައިވާނަމައެވެ. 

ވުރެ  ޔޫރޯއަށް   250,000 އާމްދަނީ  ނިސްބަތްވާ  ޤައުމަކަށް  އެ  ޤައުމުތަކަށް، 

އިތުރުނަމަ ކުންފުނީގެ ފައިދާއިން ޓެކްސްކުރުމުގެ ހައްޤުލިބޭނެއެވެ. މިއީ ތަރައްޤީވަމުން 

ފައިދާއެވެ. އެއް  ބޮޑު  އެންމެ  ކުރާނެ  އެއްބަސްވުން  މި  ޤައުމުތަކަށް  ކުދި  އަންނަ 

ފައިދާގެ  އެ  އިތުރުވާނަމަ،  ފައިދާ  އަށްވުރެ  އާމްދަނީގެ 10%  ޖުމުލަ  ކުންފުންޏެއްގެ 

%30-%20 އާ ދެމެދުގެ މިންވަރެއް ޓެކްސްކުރުމުގެ ހައްޤުލިބިފައިވާ ޤައުމުތަކުގެ މެދުގައި 

އާމްދަނީއަށް  ނިސްބަތްވާ  ޤައުމަކަށް  އެ  ބަހާލެވޭނީ  ފައިދާ  މިގޮތަށް  ބަހާލެވޭނެއެވެ. 

ބިނާކޮށެވެ. 

ޕީލާ ޓޫ

ޕިލާ ޓޫ ބިނާވެގެންވަނީ މައިގަނޑު ދެ އުސޫލެއްގެ މައްޗަށެވެ. އިންކަމް އިންކްލޫޝަން 

ޓެކްސް  މަދުން  އެންމެ  ކުންފުންޏަކުން  ގްރޫޕް  ދަށުން  ގެ  )އައި.އައި.އާރް(  ރޫލް 

ދައްކަންޖެހޭ މިންވަރަށް ޓެކްސް ދައްކައިފައިނުވާނަމަ، އެ ގްރޫޕުގެ ބެލެނިވެރި ކުންފުނި 

މިންވަރަށް  ދައްކަންޖެހޭ  މަދުން  އެންމެ  ކުންފުންޏަކުން  އެ  ޤައުމުން،  ނިސްބަތްވާ 

ދަށުން،  ގެ  )ޔޫ.ޓީ.ޕީ.އާރް(  ރޫލް  ޕޭމަންޓް  އަންޑަރޓެކްސްޑް  ނަގާނެއެވެ.  ޓެކްސް 

ފުރަތަމަ ރޫލްގެ ދަށުން ޓެކްސް ނުކުރެވޭ ކުންފުނިތަކަށް ދައްކާ ފައިސާގެ އަދަދުތައް 

ހުއްޓުވާނެއެވެ. ޤައުމުން  ނިސްބަތްވާ  ކުންފުނި  ދައްކާ  ފައިސާ  އެ  އުނިކުރުން، 

ޕިލާ ޓޫ ގެ ގަވާއިދުތައް ހިނގާނީ ބައިނަލްއަޤްވާމީ ކުންފުނިތަކުގެ ތެރެއިން ޖުމުލަ އާމްދަނީ 

750 މިލިއަން ޔޫރޯ އަށްވުރެ އިތުރުވާ ކުންފުނިތަކަށެވެ. އަދި އެންމެ މަދުން ޓެކްސްކުރާނެ 

ރޭޓެއްގެ ގޮތުގައި %15 ގެ މިންވަރެއް ކަނޑައަޅާނެ ކަމަށް ބެލެވެއެވެ. ޓެކްސް ނަގާނެ 

އެންމެ މަދު މިންވަރަކީ ޤައުމުތަކުން އެއްބަސްވުމަކަށް އަންނަންޖެހޭ ކަންކަމުގެ ތެރޭގައި 

ހިމެނޭކަމެކެވެ.

ދެންވާނީ ކިހިނެއް؟

ޖުމުލަކޮށް އެއްބަސްވެވުމަކަށް އާދެވިފައިވުމުން މިހާރު ކުރިއަށްދަނީ ޓެކްނިކްލް ނިންމުތައް 

ނިންމައި އައު އުސޫލު ތަންފީޒުކުރުމަށްޓަކައި ނިންމަންޖެހޭ މަސައްކަތްތަށް ނިންމުމުގެ 

މަރުހަލާއެވެ. މި ކަންކަން އޮކްޓޫބަރު 2021 ގައި ނިންމާ 2023 ވަނަ އަހަރުން 

އެކު  މިއާ  އަދި  ނިންމާފައެވެ.  ވަނީ  ތަންފީޒުކުރުމަށް  އުސޫލުތައް  މި  ފެށިގެން 

ޤައުމުތަކުން ތަންފީޒުކުރަމުންދާ ޑިޖިޓަލް ސަރވިސަސް ޓެކްސް ނިމުމަކަށް ގެންނާނެއެވެ.




